
Kommunit aaqqissugaanerata nutarternera pillugu Inatsisartut 
inatsisissaannut siunnersuut 

pillugu 

Inatsisartut Aaqqissuusseqqinnissaq pillugu Ataatsimiititaliarigallagaata 

NALUNAARUTAA 

Siunnersuutip aappassaaneerneqarnerani saqqummiunneqartoq 

 
Aaqqissuusseqqinnissamut Ataatsimiititaliaq suliarinninnermini ukuninnga 
inuttaqarpoq: 

 
Inatsisartunut ilaasortaq Lars-Emil Johansen, Siumut, siulittaasoq 
Inatsisartunut ilaasortaq Lene Knüppel, Demokraterne, siulittaasup 
Inatsisartunut ilaasortaq Godmand Rasmussen, Atassut 
Inatsisartunut ilaasortaq Ane Hansen, Inuit Ataqatigiit  
Inatsisartunut ilaasortaq Anthon Frederiksen, Kattusseqatigiit Partiiat 
Inatsisartunut ilaasortaq Doris Jakobsen, Siumut (sinniisussaq) 
Inatsisartunut ilaasortaq Otto Jeremiassen, Siumut (sinniisussaq) 

 
1. Inatsisartut aalajangiinissaminni tunngaviat – ilassutitut paasissutissat 
ataatsimiititaliamit tiguneqartut. 

Ull. 25. september siullermeerinerup kingorna Aaqqissuusseqqinnissamut 
Ataatsimiititaliap Inatsisartut inatsisissaattut Naalakkersuisut siunnersuutaat 
misissorpaa. Naalakkersuisut siulittaasuannut apeqquteqarnermigut 
aalajangiinissamut tunngaviup itisilerneqarnissaa ataatsimiititaliap qinnutigaa. 
Apeqqutit akissutillu isumaliutissiissummut matumunnga ilanngussatut 
ilanngunneqarput. 

Inatsisissatut siunnersuutip KANUNUPE-mut ilanngullugu 
tusarniaassutigineqarnissaanik Inatsisartut kissaataat Naalakkersuisunit 
malinneqarpoq. Tusarniaanermullu akissuteqarnissamik Naalakkersuisut 
kaammattuutaat KANUNUPE-mit malinneqanngilaq. 

2. Siunnersuutip imarisai ataatsimiititaliallu tassunga oqaaseqaatai. 



Naalakkersuisut saqqummiussissutaanni taamatullu siunnersuummi 
nalinginnaasumik nassuiaatini siunnersuutip immikkoortui pingaarnerit 
nassuiaatigineqarput. 

Taamaattumillu siunnersuummi immikkoortut ataatsimiititaliamit immikkut 
oqaluuserineqarlutillu isumaliutigineqarsimasut isumaliutissiisummi kisimik 
sammineqarput. 

Kommunit kattussuunnerat – Ataatsimut isigalugu 

Kommunit kattussuunnissaat, tamatumanilu anguniarneqartut Inatsisartunit 
annertuumik suli isumaqatigineqartut ataatsimiititaliap paasivaa. 

Tamatumalu peqatigisaanik suliassaq annertooq pisariusorlu tamatumani pineqarmat 
ataatsimiititaliamit oqaatigineqassaaq. Taamaattumillu ajornartorsiutaasinnaasut 
naapertuutinngitsullu siumut naatsorsuutigineqarsinnaasimanngitsut 
kattussuunnermut atatillugu takkuttarnissaat ilimagineqarsinnaavoq. 

Tassunga atatillugu piviusunngortitsineq innuttaasunut kommuninulluunniit 
naapertuutinngitsunik kinguneqartoq paasinarsissappat maleruagassanik 
ataatsimoortunik naleqqussaasinnaaneq Naalakkersuisunit mattunneqanngitsoq 
ataatsimiititaliamit maluginiarneqarpoq. 

Ajornartorsiutit annertuut kommunerujussuarnut ikaarsaarnissamut piffissaliussap 
piviusunngortinneqarsinnaanissaanut naatsorsuutiginngisamik akornutaalertut 
paasinarsissagaluarpat tamanna aamma atuuttariaqarpoq. Tassunga atatillugu 
piffissaliussap eqquutsinneqarnissaanut tunngavissat pisariaqartinneqartut 
qulakkeerneqarnissaat anguniarlugu sulissutiginninnerup 
ingerlatiinnarneqarnissaanik Naalakkersuisut kommunillu ataatsimiititaliamit 
kaammattorneqarput. 

Kommunerujussuit nunatamikkut angissusiisa assigiinnginnerat 

Qaqortup Kommuniata, Narsap Kommuniata Nanortaliullu Kommuniata Kujataata 
Kommunianut kattutsinneqarunik kommunerujussuassat sinnerinut sanilliullugu 
nunataat annikinnerussasoq ataatsimiititaliap eqqumaffigaa.  

Kommuninulli killigititassat erseqqinnerusut kommunit agguataarneqarnissaannut 
Inatsisartut inatsisissaannik nutaamik Inatsisartut akuersissutiginninnerisigut 
aalajangersarneqassammata ataatsimiititaliamit paasineqarpoq. Inatsisissatut 
siunnersuut 2008-mi upernaakkut ataatsimiinnermi Naalakkersuisunit 
saqqummiunneqartussatut naatsorsuutigineqarpoq.  

Tassunga atatillugu naapertuuttumik killiliinissap piareersarneqarnissaa 
siunertaralugu Asiamik suleqatiginninneq aallartinneqarsimasoq Naalakkersuisut 
paasissutissiissutigaat. Taamaalillunilu apeqqut Naalakkersuisunit 
eqqumaffigineqartoq ataatsimiititaliamit oqaatigineqassaaq. 



Kommunerujussuit aningaasaqarnikkut tunngavigisaasa assigiinnginnerat – 
Aningaasaqarnikkut nalimmassaanissamik pisariaqartitsineq 

Kommunerujussuanngortussat nunatamikkut assigiinngitsumik angissuseqarnissaat 
assigalugu kommunerujussuanngortussat aningaasaqarnikkut assigiinngitsunik 
tunngavissaqassapput. 

Kommuninut ataatsimoortumik tapiissutit pillugit periusissamik nutaamik, 
tassungalu ilanngullugu nalimmassaanermut aaqqissuussinermik nutaamik 
siunnersuusiortussamik suleqatigiissitamik pilersitsisoqartoq Naalakkersuisut 
paasissutissiissutigaat. KANUKOKA, Aningaasaqarnermut Pisortaqarfik 
Akileraartarnermullu Pisortaqarfik suleqatigiissitami ilaasortaatitaqarput. 

Tassunga atatillugu nalimmassaanissamik aaqqissuussinermut nutaamut kommuninit 
kissaatigineqartut Naalakkersuisunit annertuumik tusaaniarneqassasut 
Naalakkersuisut oqaatigaat. Nalimmassaanissamulli aaqqissuussineq nutaaq maanna 
atuuttoq assigalugu pisariitsuussasoq, taamaalillunilu paasiuminartuussasoq 
Naalakkersuisut kaammattuutigaat. 

Kommunerujussuit aningaasaqarnikkut tunngavigisamikkut 
assigiinngissuteqarnerata nalimmassaanissamut aaqqissuussineq aqqutigalugu 
nalimmassarneqartarnissaa ataatsimiititaliamit pingaartinneqarpoq. Taamaattumillu 
nalimmassaanissamut periusissap nutaap suliarineqarnissaa ataatsimiititaliamit 
pitsaasutut isigineqarpoq suliallu taassuma inerneranik Inatsisartunut 
saqqummiinissaq qilanaarineqarpoq. 

Kommunerujussuassat innuttaqassutsimikkut assigiinnginnerat kommunillu 
kattutsinneqartut amerlassusiisa assigiinnginnerat il.il. 

- Ikaarsaariarnermi ataatsimiititaliap kommunalbestyrelsillu ilaasortaqassusissaat 

Kommunerujussuanngortussat ikaarsaariarnermut 
ataatsimiititaliaanni/kommunalbestyrelsiini ilaasortat 17-inik (nunarput 
tamakkerlugu 68-inik) amerlassusilerneqassasut Naalakkersuisut - 
Aaqqissuussaanermut Ataatsimiititaliap kaammattuutaa naapertorlugu - 
siunnersuutigaat. 

Taamaaliornikkulli kommunerujussuanngortussat innuttaqassusiisa aammalu 
kommunit kattunneqartut, ikaarsaariarnermi ataatsimiititaliani 
kommunabestyrelsiusussanilu ilaasortaatitaqarnissamik qulakkeerunneqartut, 
qassiunerisa assigiinngissuteqarnerat ilanngullugu mianeriniarneqanngilaq. 

Ikaarsaariarnermi ataatsimiititaliat kommunalbestyrelsillu qanoq amerlatigisunik 
ilaasortaqarnissaasa, sinaakkutissat aalajangersimasut iluanni, 
aalajangiiffiginissaanut kommunerujussuassat ataasiakkaat periarfissaqartariaqartut 
Aaqqissuusseqqinnissamut Ataatsimiititaliaq isumaqarpoq. Kujataata kommuniani 
Qeqqatalu kommuniani ilaasortassat 15-init amerlanerussanngillat kiisalu Avannaata 



kommuniani aammalu Kangiata/Kitaatalu kommuniani ilaasortassat 21-init 
amerlanerussanatik (katillugit nuna tamakkerlugu 72-it). 

Allannguutissatut siunnersuummik tamatumunnga naapertuuttumik 
saqqummiusseqqullugit Naalakkersuisut ataatsimiititaliamit isumaqatigiittumit 
kaammattorneqarput. 

Maanna kommuniusut kiffartuussinerisa qaffasissusiata assigiinnginnera - 
Kiffartuussinerup ajorseriarsinnaaneranik aarleqqutiginninneq 

Kommunit kattussuunneqartussat ullumikkut kiffartuussinerisa qaffasissusiat 
assigiinngissuteqarpoq. Taamaattumillu kattunneranni kiffartuussinerup 
qaffasissusiata assigiinnginnera nalimmassarneqartariaqassalluni. Kattussuunneq 
kiffartuussinerup qaffasissusiata appariaateqarneranik kinguneqarsinnaanera maanna 
kommuniusuni innuttaasut ilaannit ernummatigineqarsinnaammat ataatsimiititaliamit 
eqqumaffigineqarpoq. 

Kommunimi kiffartuussinerup qaffasissusissaa kommuninit ataasiakkaanit 
soorunami aalajangersarneqartarpoq – aamma taamaassaaq kommuninik 
kattussuussinikkut kommunerujussuanngortitsereernermi. Kiffartuussinerulli 
qaffasissusianik ajorseriartitsinissaq kommunerujussuit sapinngisamik 
pinaveersimatinniassagaat, tamatumalu aningaasaqarnikkut pisariaqartumik 
tunngavissinneqarnissaanut ataatsimoorullugu ingerlatsineq pisariillisaanerlu 
peqataaqataassasut ataatsimiititaliamit neriuutigineqarpoq. Kiisalu 
Namminersornerullutik Oqartussat kommuninut akisussaaffinnik tunniussineranni 
aningaasatigut taarsiissutaasut Namminersornerullutik Oqartussat nammineq 
aningaasartuutigisarsimasaannut sanilliugit naammaginartumik 
annertussuseqarlutillu suliassat illersorneqarsinnaasumik isumagineqarnissaannut 
pisariaqartumik annertussusilerneqarnissaat eqqumaffigeqqullugu Naalakkersuisut 
ataatsimiititaliamit kaamattorneqassapput. 

Piffissaq ikaarsaariarfiusoq – oqartussaaffimmik killiliineq  

Kommunerujussuit kommunalbestyrelsii kommunit kattussuunnissaat qaammatinik 
arfineq pingasunik sioqqullugu atuutileriissapput. Kommunit kattussuunnissaasa 
tungaanut taakku ikaarsaariarnermi ataatsimiititaliatut ingerlassapput, taakkulu § 16 
malillugu suliassaat pingaarneq tassaassaaq kommunit kattussuunnissaannik 
piareersaaneq. 

Tamatumani 1. maj 2008-mi ikaarsaariarnermi ataatsimiititalianik pilersitsinerup 
kingorna maanna kommunalbestyrelsiusut ingerlatsinermut tunngasuinnaat pillugit 
iliuuseqarsinnaanissaat aammalu ikaarsaariarnermi ataatsimiititaliat kommunit 1. 
januar 2009-mi kattussuunnerisa kingorna kinguneqaateqartussanut 
iliuuseqarnissamut oqartussaassuseqarnissaat siunertaasoq Naalakkersuisut 
paasissutissiissutigaat. Tamanna inatsisissatut siunnersuummut nassuiaatini aamma 
allassimavoq. 



Inatsisartulli inatsisaanni kommunalbestyrelsit ikaarsaariarnermilu ataatsimiititaliat 
akornanni oqartussaaffiit akisussaaffiillu ima ersaritsigisumik 
agguataarneqarsimassasut akerleriissutiginissaat pinngitsoortinneqarluni 
ataatsimiititaliap Naalakkersuisullu akunnerminni isumaqatigiissutigaat. Tamanna 
tunngavigalugu inatsimmi nassuiaatini siunertarineqartoq inatsisip oqaasertaani 
erseqqinnerusunngorlugu ilanngunneqarsinnaanersoq isumaliutigeqqullugu 
Naalakkersuisut ataatsimiititaliamit kaammattorneqarput, taamaaliornikkut 
oqartussaaffinnik akisussaaffinnillu pingaarnertut agguataarineq 
ersarinneroqqullugu. 

Maanna kommuniusut 2008-mut aningaasanut missingersuusiaanni aningaasaliissutit 
akuersissutigineqareersimasut atorunnaarsinneqarnissaat imaluunniit 
ikililiivigineqarnissaat Ikaarsaariarnermi Ataatsimiititaliap akuersissutigisinnaagaa 
inatsisissatut siunnersuummi § 21, imm. 2-mi aalajangersarneqarpoq. 

Kommunit karsiisa imaarneqarnissaasa pinngitsoortinnissaa siunertaralugu 
piffissami ikaarsaariarfiusumi maanna kommuniusut aningaasaqarnerannik 
sukangasumik killilersuinissaq pisariaqartoq ataatsimiititaliaq Naalakkersuisutulli 
isumaqarpoq. Tamannali siunnersuummi § 21, imm. 4-mi naammattumik 
isiginiarneqarsimasoq ataatsimiititaliaq isumaqarpoq, tassanimi maanna 
kommuniusut aningaasatigut iliuusaannut maleruagassanik piffissamut 2008-p 
naanerata tungaanut aalajangersaasinnaanermut Naalakkersuisut 
piginnaatinneqarput. § 21, imm. 2-p peerneqarneranik kinguneqartumik 
allannguutissatut siunnersuummik saqqummiusseqqullugit Naalakkersuisut 
ataatsimiititaliamit isumaqatigiittumit kaammattorneqarput. 

Ikaarsaariarnermi ataatsimiititaliap missingersuutai 

Ikaarsaariarnermi ataatsimiititaliap missingersuutissaanut siunnersuut 
ikaarsaariarnermi ataatsimiititaliap siulittaasuata kingusinnerpaamik 1. juli 2008-mi 
saqqummiutissagaa inatsisissatut siunnersuummi § 13-imi aalajangerneqarpoq. 
Missingersuutit kingusinnerpaamik 1. august 2008-mi akuersissutigineqariissapput. 

Piffissaliussat sivikitsuusariaqarnerat ataatsimiititaliamit paasilluarneqarpoq, 
tunngavissaatitalli pissutigalugit taakku eqquutsinniarneqarnissaat 
ajornakusoorsinnaasoq ernummatigalugu. Piffissaliussat marluusut ullunik 14-inik 
sivitsorneqarnerannik kinguneqartumik allannguutissatut siunnersuummik 
saqqummiusseqqullugit Naalakkersuisut ataatsimiititaliamit isumaqatigiittumit 
kaammattorneqarput. 

Ikaarsaariarnermi ataatsimiititaliat ilaasortaasa aningaasarsiaqartitaanerat 

Ikaarsaariarnermi ataatsimiititaliani ilaasortat maanna kommuniusuni 
kommunalbestyrelsini ilaasortaajutigisut taamaallaat 50 %-imik 
aningaasarsiaqartinneqarsinnaasut inatsisissatut siunnersuummi § 12, imm. 2-mi 
aalajangersarneqarpoq. 



Tunngaviusumik isigalugu "suliat naligiit naligiimmik akilerneqartariaqartut" 
ataatsimiititaliaq isumaqarpoq. Ikaarsaariarnermut ataatsimiititaliami ilaasortap 
kommunalbestyrelsimi ilaasortaajutiginera innuttat qinigaata taassuma 
ikaarsaariarnermi ataatsimiititaliami suliakkersorneqarneranik annikillisitsissasoq 
ilimagineqarsinnaanngilaq (taamaassappallu annikitsuinnarmik 
annikillisitsisinnaassalluni). Tamanna tunngavigalugu § 12, imm. 2-p 
peerneqarneranik kinguneqartumik allannguutissatut siunnersuummik 
saqqummiusseqqullugit Naalakkersuisut ataatsimiititaliamit isumaqatigiittumit 
kaammattorneqarput. 

Nunaqarfimmi aqutsisut 

Nunaqarfimmi aqutsisut allanngoratik 30. april 2009 tikillugu ingerlaannassasut, 
tamatumalu kingorna atorunnaarsinneqassasut inatsisissatut siunnersuummi § 8-mi 
aalajangersarneqarpoq.  

UKA 2007/50-imut (Najukkani siunnersuisoqatigiit pillugit Naalakkersuisut 
aalajangiiffigisassatut siunnersuutaat) isumaliutissiissummini najukkani 
siunnersuisoqatigiinnik pilersitsisoqassanngitsoq, tassungalu taarsiullugu 
nunaqarfimmi aqutsisut iluarsiivigalugit pisariinnerusunngortillugillu 
attatiinnarneqassasut ataatsimiititaliap inassutigaa. Tassunga atatillugu nunaqarfimmi 
aqutsisut affaannanngortinneqarnissaat ataatsimiititaliap inassutigaa, tassa 
nunaqarfiit sanileriit aqutsisunik ataatsimoorussanik, nunaqarfinnut marlunnut 
amerlanerusunulluunniit atuuttumik, siunissami pilersitsinissamut 
periarfissaqartinneqassammata. Tamatumunnga naapertuuttumik allannguutissatut 
siunnersuummik saqqummiusseqqullugit Naalakkersuisut ataatsimiititaliamit 
isumaqatigiittumit kaammattorneqarput. 

3. Ataatsimiititaliap inassuteqaatai 

Allannguutissatut siunnersuummik ataatsimiititaliap kaammattuutaanut 
naapertuuttumik Naalakkersuisut saqqummiussereerpata siunnersuutip 
iluserilikkamisut iluseqarluni akuersissutigineqarnissaa ataatsimiititaliap 
isumaqatigiittup inassutigaa. 

Taama oqaaseqarluni Aaqqissuusseqqinnissamut Ataatsimiititaliap siunnersuut 
Inatsisartunut aappassaaniigassanngortippaa. 

  

 
Lars Emil Johansen 

siulittaasoq 
 

  

Lene Knüppel 
  

Godmand Rasmussen 
 

  

Ane Hansen 
     



Doris Jakobsen Anthon Frederiksen 

NAMMINERSORNERULLUTIK OQARTUSSAT   GRØNLANDS HJEMMESTYRE


Kalaallit Nunnaanni Inatsisartut
Inatsisartut Allattoqarfiat


Grønlands Landsting
Landstingets Bureau


Naalakkersuisut Siulittaasuat Hans Enoksen.


UKA 2007/30-mik ataatsimiititaliamit suliarinnissamut atatillugu apeqqutit.


Asasara Naalakkersuisut Siulittaasuat.


UKA 2007/ 30 (Kommunit aaqqissugaanerata nutarternera pillugu Inatsisartut
inatsisissaannut siunnersuut) siunnersuutip siullermeerneqarnerani Inatsisartut
Aaqqissuusseqqinnissaq pillugu Ataatsimiititaliarigallagaannut
suliarisassanngortinneqarpoq.


Ataatsimiititaliamit suliarinninnissamut atugassatut apeqqutit tulliiniittut akeqqullugit
Naalakkersuisut saaffigineqarput:


1. Innuttat sullinneqarnerisa ajorseriarneranik aaqqissuusseqqinneq
kinguneqassasoq paasinarsissappat kommunilluunniit aalajangersimasut
kattussuunneqarnissaat qaangeruminaatsunik
ajornartorsiutitaqassagaluarpat Naalakkersuisut misissorlugulu
naleqqussarniarpaat ?


2. Maannakkut kommunalbestyrelsit ikaarsaarnermilu
ataatsimiititaliaalerumaartut akornanni pisinnaatitaaffiit akisussaassermullu
tunngasut agguataarneqarnerisa erseqqissarneqarnissaannik
kissaatigisamut Naalakkersuisut qanoq isumaqarpat?


3. Kommunit aaqqissugaanerata nutarternera qinersinermut
tapiissuteqartarnermut maannakkut atuuttutut aaqqissuussinermut
naalakkersuinermilluunniit suliaqarnermut tapiissutinut maleruagassat
misissussallugit Naalakkersuisut pissutissaqarsoraat?


4. Kujataani kommuniulersussap nunataatigut agguaqatigiissillugu
mikivallaartup annetusineqarnissaa Naalakkersuisut qanoq
periarfissaqarsoraat?


5. Nuna tamakkerlugu akileraarutip procentiata (kommunini)
atuutilernissaanik isummamut Naalakkersuisut akuersiumannginnerannut
suna tunngaviuva?


5. oktober 2007


Inatsisartut Allattoqarfiat
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.nanoq.gl

6. Kommunit aaqqissugaanerat nutarterneqareerpat akileraarutitigut
naligiissaarinermut kommuninullu ataatsimut akileraautinut
Naalakkersuisut qanoq isumaliuteqarpat?


7. Kommunioreersut 2008-mut missingersuutinik akuersissutigeriigaannik
ikaarsaarnermi ataatsimiititaliat atorunnaarsitsisinnaanissaanissaat
millilerisinnaanissaalluunniit, tak. siunnersuummi § 21, imm. 2,
Naalakkersuisut siunnersuutigaat, ”Karsip imaarneqarnissaanut
aalajangersagaq” taanna piffissamut 2008-ip naanissaa tikillugu
kommunioreersut aningaasaqarnikkut atuisinnaanerannik
Naalakkersuisunut piginnaatitsisoq, qissimikkaanni pisariaqanngitsutut
isigisariaqarpa?


8. Nassuiaatit nalinginnaasut pillugit tusarniaanermut nassuiaammi
atuarneqarsinnaavoq KANUKOKA-p kaammattuutigigaa, ”tamakku
saniatigut Kattuffiup kaammattuutigissavaa aaqqissuusseqqinnerup
kinguneranik tjenestemandit pillugit inatsimmi akuerisaasunit
peqqusissutinillu sippuisunik atorfinni atugaasunik allannguinernik
naammaginnittariaqarnerat pillugu aalajangersakkamik
ilanngussisoqarnissaa. Taamaasiortoqassaaq atorfillit
inuulluaqquneqarnerinut, tassungalu ilanngullugit suliartoqqusaanissarmut
aningaasarsiat soraarnerussutisiallu annertuumik
aningaasartuutigineqarnissaat pinngitsoorniarlugu.”  Kaammattuut
inatsisissatut siunnersuummut ilanngunneqarsimavoq.


a) Atorfillit (tjenestemandit) pillugit inatsisissatut siunnersuummi
aalajangersakkat Inatsisini Tunngaviusuni § 27, imm. 3-mut,
tunngatillugu qanorluunniit ittumik
ajornartorsiortitsisinnaassappata, aamma/imaluunniit Inatsisartut
Ombudsmandiata juunip 18-ani 2002 nalunaarummini
oqaatigisaatut?


b) Atorfillip (tjenestemandip) illoqarfimmit allamut nuuttariaqarneranik
pisariaqalersitsisumik atorfillip (tjenestemandip) atorfininnerani
atugassarisaanik qanorluunniit ittunik allannguineq aallaavittut
isigalugu Inatsisini Tunngaviusuni § 27, imm. 3-mi pineqartunut
ilaasussaammat, taamaalillunilu atorfilik (tjenestemandi)
nuunnissamik imaluunniit soraarnerussutisiaqarluni soraarnissamik
toqqaanissamik periarfissinneqassammat Naalakkersuisut
uppernarsarsinnaavaat?


9. Namminersornerullutik Oqartussat kommunillu pigisaattut
qarasaasialerinermik ingerlatseqatigiiffiup nutaajusup aaqqissuussanut
peqatigi-tillugu atorneqarnissaa pillugu qanoq apiffissaliisoqarpa,
tamannalu sumut killippa?


10. Qarasaasiatigut sullississutit allat sorliit ingerlatseqatigiiffinnut allanut
suliakkiissutigineqassappat?

11. Qarasaasiaqarnikkut aaqqissuussaq sorleq: INFORMATIK,
WINFORMATIK aaqqissuussarluunniit alla atugassatut
siunniunneqarpat?


12. Kommunerujussuassat kommunalbestyrelsiini maanna kommuniusut
ilaasortaataqarnissaat qulakkeerneqassasoq Naalakkersuisut
aalajangerput. Kommunilli kattutsinneqartussat amerlassusiat
kommunerujussuanngortussani assigiinngillat. Taamaalillutillu
kommunalbestyrelsit ilaat najukkanit ilaasortaatitanit amerlanernik
inuttaqartussaassapput. Taamaakkaluartoq kommunalbestyrelsit
tamarmik amerlaqatigiinnik, tassa 17-inik ilaasortaqarnissaat
Naalakkersuisut siunnersuutigaat. Sooq?


13. Inatsisartut 2008-mi ukiunilu missingersuusiorfinni aningaasanut
inatsisissaattut siunnersuutip suliarineqarnerani Naalakkersuisut
qanoq pilersaaruteqarpat:


a) Ukiuni missingersuusiorfinni suliassat pisussaaffiillu suut
kommunerujussuanngortussanut nuunneqartussatut
Naalakkersuisunit naatsorsuutigineqarpat?


b) Suliassanik Namminersornerullutik Oqartussanit kommuninut
nuussineq Namminersornerullutik Oqartussani aqutsivinni
allaffissornikkut suliakkersuutinut soorunami oqilisaataassaaq.
Tassunga ataillugu qanoq sipaaruteqartoqarnissaa
Naalakkersuisunit naatsorsuutigineqarpa?


c) Suliaanik pisussaaffinnillu nuussinermut atatillugu aningaasat
qanoq amerlatigisut kommunerujussuanngortussatut
nuunneqarnissaat Naalakkersuisunit naatsorsuutigineqarpa?


Siullermeerinermi Naalakkersuisut Siulittaasuata isumagiumasamisut neriorsuuti-
gisaatut KANUNUPE-mut tusaniaanerup inerneranik atatsimiititaliap
tigusaqarnissani qilanaaraa.


Inussiarnersumik inuulluaqqusillunga


Lene Knüppel
Aaqqissuussaanermut Ataatsimiititaliamut siulittaasuugallartoq

NAMMINERSORNERULLUTIK OQARTUSSAT   GRØNLANDS HJEMMESTYRE


Naalakkersuisut siulittaasuat


Landsstyreformanden


Aaqqissuusseqqinneq pillugu Ataatsimiititaliaagallartoq


UKA 2007/30-p ataatsimiititami suliarinerani atugassaatut apeqqu-


tinut akissut


UKA 2007/30 (kommunit aaqqissuuteqinnerat pillugu Inatsisartut inassutissaattut siun-


nersuut) siunnersuutip siullermeernerani Inatsisartut aaqqissuussanermut ataatsimii-


titaliarigallagaanut innersuunneqarpoq.


Kommunit aaqqissuuteqqinnerat pillugu Naalakkersuisut inatsisartut inassutissaattut


siunnersuutaata ataatsimiititami suliarineqarneranut atugassatut Naalakkersuisut


apeqqutit makkua akissuteqarfigaat:


1. Innuttat sullinneqarnerisa ajorseriarnerannik aaqqissuusseqqinneq kinguneqas-


sasoq paasinarsissappat kommunilluunniit aalajangersimasut kattussuunneqar-


nissaat qaangeruminaatsunik ajornartorsiutitaqassagaluarpat Naalakkersuisut


misissorlugulu naleqqussarniarpaat?


Naalakkersuisut soorunami kommunit aaqqissuuteqqinnerat pillugu kommunini sulineq


ataavartumik malinnaaffiginiarpaat. Aaqqissuusseqqinnerup piviusunngortikkiartornerani


paasinarsissappat innuttaasunut kommuninulluunniit naapertuutinngitsunik kinguneqar-


toq Naalakkersuisut nalilerniarpaat aaqqissuusseqinnermi malittarisassat naleqqussar-


nerat pisariaqarnersoq.


2. Maannakkut kommunalbestyrelsit ikaarsaariarnermilu ataatsimiititaliaaleru-


maartut akornanni pisinnaatitaaffiit akisussaassusermullu tunngasut agguataar-


neqarnerisa erseqqissarniarnissaannik kissaatigisamut Naalakkersuisut qanoq


isumaqarpat?


Tunngaviusumik kommunini kommunalbestyrelsit marluusussaanerannut tunngatillugu


Naalakkersuisut pingaartillugu isigaat kommunalbestyrelsinut ikaarsaariarnermilu ataat-

simiititalianut inatsimmi ersarilluinnartunik oqartussaanermut aalajangersagaqarnissaa


aporaannerit pinngitsoorniarlugit.


Inatsisissatut siunnersuummi siunertaavoq maannakkut kommunalbestyrelsiusut 1. maj


2008-p kingornatigut taamaallaat ingerlatsinermi iliuusissanik isumagisaqassasut, ikaar-


saariarnermili ataatsimiititaliat iliuusissani 1. januar 2009-p kingornatigut kinguneqartus-


sanik isumaginnissallutik.


Tassalu Naalakkersuisut isumaqarput inatsisissatut siunnersuummi saqqummiunneqar-


tumi oqartussaaneq akisussaanerlu ersarissumik agguarneqartut taamaattumillu isuma-


qarlutik annerusumik erseqqissaanissaq pisariaqanngitsoq.


3. Kommunit aaqqissugaanerata nutarternera qinersinermut tapiissuteqartarner-


mut maannakkut atuuttutut aaqissussinermut naalakkersuinermilluunniit sulia-


qarnermut tapiissutinut maleruagassat misissussallugit Naalakkersuisut pissu-


tissaqarsoraat?


Naalakkersuisut isumaqarput ullumikkut qinersinermut tapiissutit pillugit aaqqissuusineq


nutartissallugu patsisissaqanngitsoq.


4. Kujataani kommuniulersussap nunatatigut agguaqatigiissillugu mikivallaartup


annertusineqarnissaa Naalakkersuisut qanoq periarfissaqarsoraat?


Naalakkersuisut kommunit agguarneqarnerat pillugu inatsisissatut siunnersuutip saq-


qummiunneqarneranut atatillugu inaarutaasumik isummerfigissavaat siunissami kom-


munit kileqarfii qanoq inissinneqassasut.


Kommunit kattuttut maannakkut avammut killingisa naapertuuttuunerat misissorumallugu


Naalakkersuisut Asiaq suleqatigilersimavaat.


5. Nuna tamakkerlugu akileraarutip procentiata (kommunini) atuutilernissaanik


isummamut Naalakkersuisut akuersiumannginnerannut suna tunngaviuva?


Naalakkersuisut isumaqarput kommunit namminersornerata illersornissaa pingaartuu-


soq. Kommuninut tamanut akileraarutip procentiata siunissami qitiusumit aalajangerne-


qartalernerata kommuninut kingunerissavaa akileraarutip qaffasinnerusumik aalajanger


tarnera aqqutigalugu assigiinngitsutigut kommunip innuttaasa pitsaanerusumik sullissi-


nissamik neqeroorfigineqarsinnaanerannut periarfissaarutissaaq.


6. Kommunit aaqqissugaanerat nutarterneqareerpat akileraarutitigut naligiissaa-


rinermut kommuninullu ataatsimut akileraarutinut Naalakkersuisut qanoq isuma-







3/2


liuteqarpat?


Ataatsimut tapiissuteqariaatsimut nutaamut siunnersuusiornissaq siunertaralugu, tama-


tumani nalimmassaasarneq nutaaq ilanngullugu, Naalakkersuisut ataatsimiititaliorput


peqataallutik KANUKOKA, Aningaasaqarnermut Pisortaqarfik aamma Akileraartarnermut


Pisortaqarfik.


Kommuni nalimmassaariaatsimut tunngatillugu ilisimatitsissutigineqarsinnaavoq pineqar-


mata inummut, kommuninut ataatsimoortumik kiisalu selskabenut iluanaaruteqaqataas-


sutinillu akileraarutit.


Kommunit akornanni inummut akileraarutit imatut nalimmassarneqartarput kommunit


kommunimut akileraarutissaq 20 procentiuppat innuttaasumit ataatsimit agguaqatigiis-


sullugu 90 procent inorlugu iluanaaruteqartut inummut akileraarutit aqqutigalugit nal-


immassaatinik pisarlutik, kommunilli innuttaasumut ataatsimut agguaqatigiissillugu ilua-


naarutinit 120% sinnerlugu iluanaaruteqartut inummut akileraarutinit nalimmassaaneq


akilertarlugu.


Kommunini ataatsimut akileraarutit kiisalu selskabinut iluanaarutisianullu akileraarutit


inoqassuseq malillugu kommunit ataasiakkaat akornanni agguarneqartarlutik.


Suleqatigiissitaq maannamut sisamariarluni ataatsimiissimavoq ilaatigut aningaasatigut


kingunissat naatsorsorneqarlutik, maannamut nalimmassaariaaseq aaqqissugaanerup


nutartigaanerata kingornatigut nangiinnarneqassagaluarpat, tamatumani ilanngullugu


uuttuutit maannakkut nalimmassaariaatsimiittut oqilisarlugit.


Nalimmassaariaatsimut nutaamut siunnersuuterpiaq oqaaseqarfigissallugu suli siusip-


pallaarpoq, ilisimatitsissutigineqarsinnaavorli nalimmassaariaatsimut nutaamut kommunit


kissaataannut Naalakkersuisut annertuumik akuersaarniarmata, Naalakkersuisulli


inassutigissavaat nalimmassaariaaseq nutaaq, maannakkut nalimmassaariaaseq


assigalugu, pisariitsuussasoq peqataasunullu tamanut takulertoruminartuulluni.


7. Kommunioreersut 2008-mut missingersuutinik akuersissutigeriigaannik ikaar-


saarnermi ataatsimiititaliat atorunnaarsitsisinnaanissaat millilerisinnaanissaal-


luunnit, tak. Siunnersuummi § 21, imm. 2, Naalakkersuisut siunnersuutigaat,


“Karsip imaarneqarnissaanut aalajangersagaq” taanna piffissamut 2008-p


naanissaa tikillugu kommunioreersut aningaasaqarnikkut atuisinnaanerannik


Naalakkeruisunut piginnaatitsisoq qissimikkaanni pisariaqanngitsutut isigisa-


riaqarpa?


Naalakkersuisut pisariaqarsoraat kommunioqqaartut aningaasaqarnerat ikaarsaariar-


nermi sakkortuumik aqunneqassasoq.


Naalakkersuisut neriupput § 21, imm. 2-mi malittarisassaq piffisssap aqunnissaanut

naammassasoq.


§ 21, imm. 4-mi pisinnaatitaanermut malittarisassaq taamaallaat ilanngunneqarsimavoq


aqutsinerunissamut periarfissatut, paasinarsissagaluarpat § 21, imm. 2-mi


malittarisassaq naammanngitsoq.


8. Nassuiaatit nalinginnaasut pillugit tusarniaanermut nassuiaammi atuarneqar-


sinnaavoq KANUKOKA-p kaammattuutigigaa, “tamakku saniatigut Kattuffiup


kaammattuutigissavaa aaqqissuusseqqinnerup kinguneranik tjenestemandit pil-


lugit inatsimmi akuerisaaqqasunit peqqusissutinillu sippuisunik atorfinni atugaa-


sunik allannguinernik naammaginnittariaqarnerat pillugu aalajangersakkamik


ilanngussisoqarnissaa. Taamaasiortoqassaaq atorfillit


soraarsinneqarsinnaanerannut tassungalu ilanngullugit suliartoqqusaanissamut


aningaasarsiat soraarnerussutisiallu annertuumik


aningaasartuutigineqaqarnissaat pinngitsoorniarlugu.” Kaammattuut inatsissatut


siunnersuummut ilanngunneqarsimavoq.


a) Atorfiit (tjenestemandit) pillugit inatsisissatut siunnersuummi aalajangersakkat


inatsisini Tunngaviusuni § 27, imm. 3-mut tunngatillugu qanorluunniit ittumik


ajornartorsiortitsisinnaassappata, aamma/imaluunniit inatsisartut Ombudsman-


diata juunip 18-ani 2002-mi nalunaarummini oqaatigisaatut?


Naalakkersuisut § 23-imi malittarisassami kissatigaat atorfillit (tjenestemandit) kommu-


nimi nutaami atugarisat maannamut atugarisat assigisaat atorlugit atorneqarnissaat qu-


lakkeerumallugu.


Taamaattumik Naalakkersuisut isumaqarput tjenestemandit tjenestemanditut atorfimmi


isertitatigut annaasaqartoqarsinnaanngitsoq atorfininnermut oqartussaaffik kommuninut


kattuttunut nuunneqarpat.


b) Atorfillip (tjenestermandip) illoqaqarfimmit allamut nuuttariaqarneranik pisaria-


qartitsisumik atorfillip (tjenestemandip) atorfininnerani atugassarisanik qanor-


luunniit ittunik allannguineq aallaavittut isigalugu inatsisini Tunngaviusuni § 27,


imm. 3-mi pineqartunut ilaasussaammat, taamaalillunilu atorfilik (tjenestemandi)


nuunnissamik imaluunniit soraarnerussutisiaqarluni soraarnissamik toqqaanissa-


mik periarfissinneqassammat Naalakkersuisut uppernarsarsinnaavaat?


Aamma Naalakkersuisut § 23-mi aalajangersakkami kissaatigaat tjenestemandit pine-


qartut atorfeqarfiup nutaap iluani atorfimmik naapertuuttumik allamik tigusinissamut pi-

sussaatitaasinnaasut atorfiup pissusiata allannguutiginngisaanik. Atorfiup allap


naleqquttutut isigineqarsinnaaneranik naliliinermi atorfiup suunerata nalilernerata sania-


tigut maannamullu atorfimmut atanerata saniatigut ilaassaaq atorfilik ilinniarsimanerup,


ukioqqortussutsip, peqqissutsip, nunap ilaani sumi inissisimanerup, atorfilittut inissisi-


manerup nalinginnaasumik isigineqarnerata il.il. tunngavigalugit nalilerneqareernera-tigut


atorfik innersuunneqartoq naapertuuttutut oqaatigineqarsinnaanersoq. Aamma


naliliinermi ilaatigut ilaassaaq atorfeqarnerup allanngornera nalinginnaasumik kommunit


kattussuunnerannut ilaanersoq.


9. Namminersornerullutik Oqartussat kommunillu pigisaattut qarasaasialerinermik


ingerlatseqatigiiffiup nutaajusup aaqqissuussanut peqaqtigitillugu atorneqarnis-


saa pillugu qanoq piffissaliisoqarpa, tamannalu sumut killippa?


Maannarpiaq Namminersornerullutik Oqartussat Devoteam suleqatigalugu periusissa-


nut pilersaarusiorpoq Borgerportal aqqutigalugu pitsaanerusumik innuttaasunik sullis-


sinissamut periarfissat misissorneqarlutik kommunit Namminersornerullutillu Oqartussat


peqatigiiffigisaat. Periusissanut pilersaarut taanna naammassitinnagu it-systemit ataat-


simuulernissat piffissalersorneqarsinnaanngilaq.


10. Qarasaasiatigut sullississutit allat sorliit ingerlatseqatigiiffinnut allanut


suliakkiissutigineqassappat?


Naalakkersuisut naapertuunnerpaatut isigaat it-systemit ineriartortinnerat selskabimi


ataatsimoorussami pissasoq.


Tamatuma saniatigut suliassat minnerusut arlallit assigiinngitsut it-mut tunngasut Naa-


lakkersuisut kommunit namminersornerat innimigalugu kommunip ataatsip kommunil-


luunniit arlallit peqatigiillutik allanut tunniunneqarsinnaasutut isumaqarfigisaat.


11. Qarasaasiaqarnikkut aaqqissuussaq sorleq: INFORMATIK, WINFORMATIK


aqqqissuussaanerlunniit alla atugassatut siunniunneqarpat?


IT-systemit siunissami imminnut “attaveqarsinnaanerat” pingaaruteqarpoq, Nalakker-


suisulli periusissatut pilersaarutip inernissaa utaqqiniarpaat systemi suna suliaralugu in-


gerlateqqinneqassanersoq aalajangiiffigitinnagu.


12. Kommunerujussuassat kommunalbestyrelsini maanna kommuniusut ilaasortaa-


titaqanissaat qulakkeerneqassasoq Naalakkersuisut aalajangerput. Kommunilli


kattutsinneqartussat amerlassusiat kommunerujussuanngortussani assigiinngil-

lat. Taamaalillunilu kommunalbestyrelsit ilaat najukkanit ilaasortaatitanit amer-


lanernik inuttaqartussaassapput. Taamaakkaluartoq kommunalbestyrelsit


tamarmik amerlaqatigiinnik, tassa 17-inik, ilaasortaqarnissaat Naalakkersuisut


siunnersuutigaat. Sooq?


Naalakkersuisut aaqqissuusseqqinnerup tamarmi siunertaanut tunngatillugu naaper-


tuunnerpaatut isigisimavaat Aqqissuussaanermut Ataatsimiititap inassuteqaataasa


aalajangiusimanissaat kommuni tamani kommunalbestyrelsit amerlanerpaamik 17-inik


ilaasortaqarnissaat.


Soorunami Naalakkersuisut oqallisigerusuppaat kommunit ilaanni kommunalbestyrel-


simut ilaasortat 17-init ikinnerussanersut, kisiannili ammaffigalugu Avannaata


kommunerujussuassaata kommunabestyrelsia 21-inik ilaasortaqarsinnaanera aammalu


taamatut Nuuk Paamiut Ivittuut Tasiilap Ittoqqortoormiullu kommunerujussuassaata  21-


inik kommunalbestyrelsia ilaasortaqarsinnaasoq.


13. Inatsisartut 2008-mi ukiunilu missingersuusiorfiusuni aningaasanut inatsisissatut


siunnersuutip suliarineqarnerani Naalakkersuisut qanoq pilersaaruteqarpat:


a) Ukiuni missingersuusiorfiusuni suliassat pisussaqarfillu suut kommunerujus-


suanngortussanut nuunneqartussatut Naalakkersuisunit


natsorsuutigineqarpat?


KANUKOKA-p Naalakkersuisullu suliat nuunneqarnissaannut isumatigiinniarnerit inger-


lanissaat pillugu isumaqatigiissut atsioqqammerpaat.


Isumaqatigiissutip kingunerissavaa suliassaqarfiit ataasiakkaat Aqqissussaanermut


ataatsimiititaliap tunniunneqartussatut inassutigisaanik qulaajaasussat suleqatigiit arlallit


pilersinneqarnerat.


Suleqatigiissitat suliaminnik naammassinereersinnagit suliassat tunniunneqarnissaannut


eqqortumik piffissalersuinissaq ajornarallarpoq.


b) Suliassanik Namminersornerullutik Oqartussanit kommuninut nuussineq Nam-


minersornerullutik Oqartussani aqutsivinni allaffissornikkut suliakkersuutinut


soorunami oqilisaataassaaq. Tassunga atatillugu qanoq sipaaruteqartoqar-


nissaa Naalakkersuisunit naatsorsuutigineqarpa?


Naalakkersuisut aallaqqaatitut isumaqarput aningaasaliissutit suliassat malittariaqaraat.


Tamatuma kingunerissavaa suliat qanoq amerlatigisut kommuninut nuunneqarnerat soo-


runami apeqqutaassasoq sipaarutit qanoq annertutigisut Namminersornerullutik Oqar-

tussani piviusunngortinneqarnissaannut.


c) Sulianik pisussaaffinnillu nuussinermut atatillugu aningaasat qanoq


amerlatigisut kommunerujussuanngortussanut nuunneqarnissaat


Naalakkersuisunit naatsorsuutigineqarpa?


Suliassat pisussaafiillu nuunneqarnerannut atatillugu suliaqarfinni ataasiakkaani


KANUKOKA Naalakkersuisullu akornanni isumaqatigiinniartoqassaaq.


Isumaqatigiinniarnerit tamakkua inerneranni ilaatigut aalajangerneqassaaq suliaqarfiup


kommuninut nunneqarnerani aningaasat suut malinnaasanersut.


Tamatuma saniatigut ataatsimiititaliap qilanaaraa KANUNUPE-mut tusarniaanerup


inerneri Naalakkersuisut siulittaasuata siullermeernerani isumagissallugit neriorsuutigi-


saasa tigunissaat.


Nunaqarfinni aqutsisut kommunalbestyrelsimit pisinnaatitaallutik sulipput, taamaattumillu


Naalakkersuisut pissusissamisoortutut isigaat kommunalbestyrelsit nunaqarfinni aqut-


sisut tusarniaanermut ilanngussimammatigit.


Kisianni Naalakkersuisut nunaqarfiit immikkut ittumik tusarniaafigineqarnissaannik Inat-


sisartut kissaataat tusaaniarluarsimavaat taamaattumillu inatsisissatut siunnersuut


oqaaseqaatit ilanngullugit pingasunngornermi 26. september 2007-imi Kanunupemut e-


mailikkut tusarniaassutitut nassiussimallugu tusarniaanermut killissaliullugu ataa-


sinngorneq 8. oktober 2007.


Ajoraluartumik Naalakkersuisut tusarniaanermit akissutisisimanngillat naak toqqaannar-


tumik inassutigineqaraluartoq.


Ikinngutinnersumik inuulluaqqusillunga


Hans Enoksen

NAMMINERSORNERULLUTIK OQARTUSSAT   GRØNLANDS HJEMMESTYRE


Kalaallit Nunnaanni Inatsisartut
Inatsisartut Allattoqarfiat


Grønlands Landsting
Landstingets Bureau


Naalakkersuisut Siulittaasuat Hans Enoksen.


UKA 2007/30-mik ataatsimiititaliami suliarinninnissamut atatillugu
apeqqutit malitseqartitsissutaasut.


Asasara Naalakkersuisut Siulittaasuat.


5. oktober allagaqarluni UKA 2007/ 30 (Kommunit aaqqissugaanerata nutarternera
pillugu Inatsisartut inatsisissaannut siunnersuut) pillugu apeqqutit arlallit
akissuteqarfigeqqullugit Aaqqissuusseqqinnermut Ataatsimiititaliap
Naalakkersuisut qinnuigai. Naalakkersuisut akissutaat ataatsimiititaliamit 11.
oktober tiguneqarpoq. Ataatsimiititaliaq sinnerlugu akissut qujassutigaara.


Tjenestemandilli pillugit inatsisissatut siunnersuummi aalajangersakkat pillugit
apeqqutinut 8a-mut aamma 8b-mut Naalakkersuisut akissutaat ataatsimiititaliap
apeqqutaasa erseqqissarneqarnissaannik pisariaqalersitsivoq. Tassunga atatillugu
siunnersuutip akuersissutigineqarnerata nassatarisaanik inatsisitigut sunniutissat
naliliiffiginissaannut Inatsisartut pisariaqartumik tunngavissinneqarnissaat
pingaaruteqarmat ataatsimiititaliamit erseqqissarneqassaaq.


Inatsisini Tunngaviusuni § 27, imm. 3-mi aalajangersarneqarpoq tjenestemandit:
1) Taamaaliornikkut isertitassanik annaasaqassappata akuersiseqqaarnagit


nuutsinneqarsinnaanngitsut
2) Nuutitaanermut taarsiullugu soraarnerussutisiaqarluni


suliunnaarsinneqarnissamik piumasaqarsinnaasut.


Inatsisinit Tunngaviusunit isigalugu tjenestemandit atorfeqartitaaneranni pissutsinik
allanngortitsinerup nuutsitaanertut isigineqarsinnaaneranik naliliinissami pissutsit
assigiinngitsut tunngavigalugit aalajangersimasumik naliliineq
aallaaviusariaqarpoq, taakkulu ilagiinnarpaat nunap suatungaani inissitaaneq.
Tamanna ataatsimiititaliamit eqqumaffigineqarpoq.


Kiisalu aaqqissuussaanikkut annertunerusumik allanngortitsinerni,
assersuutigalugu kommuninik kattussuussinerni, Inatsisit Tunngaviusut
naapertorlugit nuutsitsinertut isiginnissagaanni atorfiit annertuumik
allannguuteqarsimanissaat annertunerusumik piumasaqarfiusoq ataatsimiititaliamit
eqqumaffigineqarpoq.


15. oktober  2007


Inatsisartut Allattoqarfiat
Landstingets Bureau
Postboks 1060
3900 Nuuk
Oq/tel +299 34 50 00
Fax +299 32 46 06
Landstinget@gh.gl
www.nanoq.gl

Nunatsinni – Danmarkimut Savalimmiunullu sanilliullugu – sulisut illoqarfimmit
illoqarfimmut allamut ingerlaarsinnaanerat periarfissaqanngilaq. Kommuninik
iluarsaaqqinnermut atatillugu tjenestemandi illoqarfimmi allami sulinissamut
peqquneqaruni nuuttariaqarpoq.


Taamaattumik ataatsimiititaliap naatsorsuutigaa pisuni taamaattuni tjenestemandi
nuutsitaasimanersoq pillugu naliliinermi suliffiup nunap suatungaani
inissinneqarnera assorsuaq – allaallumi aalajangiisuusumik – pingaarutilittut
inissinneqassasoq.


Taama isumaqarneq Naalakkersuisut ilumoornerarsinnaavaat, kommuniniluunniit
tjenestemandinik taama illersuinermi inatsisissatut siunnersuutip
allanngortinneqarnissaa pisariaqassava?


Pilertortumik akissuteqarfigineqarnissaq ataatsimiititaliap qinnutigaa.


Inussiarnersumik inuulluaqqusillunga


Lars-Emil Johansen
Aaqqissuussaanermut Ataatsimiititaliap siulittaasua








1/3


NAMMINERSORNERULLUTIK OQARTUSSAT   GRØNLANDS HJEMMESTYRE


Naalakkersuisut siulittaasuat
Landsstyreformanden


Aaqqissuussaanermut Isumalioqatigiissitat


UKA 2007/30 -ip ataatsimiititami atugassatut malinnaasumik apeqqutit.


Tjenestemandit pillugit inatsisissatut siunnersuummi aalajangersakkanut
tunngatillugu Naalakkersuisut apeqqutinut 8a-mut 8b-mullu akissutaannut atatillugu
Aaqqissuussaanermut Isumalioqatigiissitat patsisissaqarsorivoq ataatsimiititap
apeqqutai ersarissassallugit. Ataatsimiititap tamatumunnga atatillugu
erseqqissarpaa pingaaruteqarmat inatsisitigut sunniutissat siunnersuutip
akuerineqarneranut atasut nalilernissaannut Inatsisartut pisariaqartunik
tunngavissaqarnissaat.
Ataatsimiititaq isumaqarpoq nunami maani – Danmarkimit Savalimmiunillu
allaassutigalugu – atorfilik illoqarfimmiit illoqarfimmut allamut  angallassivimmut
ilaaniariataarnisssamut periarfissaqanngitsoq. Tjenestemandi kommunit
nutartigaanerannut atatillugu illoqarfimmi allami suliaqaqqusaaguni allamut
najugassittariaqarpoq.
Ataatsimiititap naatsorsuutigaa taamatut pisoqartillugu suliffiup nunap ilaanut
allamut nuunneqarnera pingaaqisutut – oqanngikkaanni pingaarluinnartutut –
isigisariaqartoq nalilissagaanni tjenestemandi allamut nuutsitaasutut
isigineqassanersoq.
Ataatsimiititap apeqqutigaa Naalakkersuisut taamatut isiginninneq eqqortuusoq
uppernarsinnaaneraat, imaluunniit kommunini tjenestemandit taamatut
illersugaanerata pisariaqartilerneraa inatsisissatut siunnersuutip
allanngortinnissaa?


Inatsisit tunngaviusut § 27 tjenestemandit pillugit aalajangersagaa imaappoq:


§ 27. Imm. 1. Tjenestemandit atorfinitsinneqarnerannut malittarisassat inatsisikkut
aalajangerneqassapput. Kinaluunniit tjenestemanditut
atorfinitsinneqarsinnaanngilaq innuttaassuseqanngikkuni. Tjenestemandit
kunngimit toqqarneqartut ilumoorsaavilutik uppernarsassavaat inatsisit
tunngaviusut malikkumallugit.
Imm. 2. Tjenestemandit soraarsitaanerat, allamut nuutsitaanerat
soraarninngortitaaneralluunniit pillugu inatsisikkut malittarisassiortoqassaaq,
taamaattoq takuuk § 64.
Imm. 3. Tjenestemandit kunngimit toqqagaasut akuersisimanngikkunik taamaallaat
allamut nuutsitaasinnaapput tjenestemanditut atorfimminni isertitamikkut
annaasaqaatiginngikkunikku, aammalu toqqagassinneqarunik taamatut allamut
nuutsitaasanerlutik soraarsitaassanerlutilluunniit malittarisassat nalinginnaasut
malillugit.


Tunngaviusumik Inatsimmi § 27 imm. 1 aamma 2-mi pisinnaatitaanermut
aalajangersagaqarpoq tjenestemandit atorfinitsinneqartarnerannut tunngasut
sukumiinerusumik aqunneqarnerannut.


15.10.2007
J.nr. 03.00


Postboks 1015
3900 Nuuk
Oq/tel +299 34 50 00
Fax +299 32 50 02
govsec@gh.gl
www.nanoq.gl

Pisinnaatitaanermut aalajangersagaq Namminersornerullutik Oqartussat
kommunillu tjenestemandii pillugit inatsisaanni nr. 21-imi 18. december 2003-
meersumi kingusinnerusukkut allannguuteqartumi piviusunngortinneqarpoq.


Inatsisini tunngaviusuni § 27, imm. 3-mi pineqarput tjenestemandit kunngimit
toqqarneqarsimasut. Kalaallit Nunaanni kunngimit atorfinitsinneqarsimasunik
tjenestemandeqanngilaq. Taamaattumik aalajangersagaq Kalaallit Nunaanni
atuutinngilaq.


Inatsisartut inatsisaanni ilaatigut nunap suatungaani atorfeqarnermut tunngasut
aqunneqarput (§ 13) kiisalu allannguutit suut tjenestemandit naammagissaneraat
atorfeqarnerup suunera allanngortinnagu (§ 15).


§ 13-imi malittarisassami oqaatigineqarpoq tjenestemandip atorfeqarfia
tassaassasoq Kalaallit Nunaanni sumiiffianiinneq.
§ 13-imut oqaaseqaatini takuneqarsinnaavoq sumiiffimmi atorfeqartitaaffik
tassaasoq Kalaallit Nunaat. Nunalli suatungaani atorfeqarnermut killiliisuuvoq
atorfinitsitsinermut oqartussaasoq.
Tamatuma kinguneraa tjenestemandi kommunimi atorfeqartoq nunap
immikkoortuani kommunip sumiiffiani killeqarfiit iluanni atorfeqarmat.
Namminersornerullutik Oqartussani tjenestemandit Kalaallit Nunaat tamaat
atorfeqarfigaat. Tjenestemandip suliffeqarfiata sumi inissisimaneranik
aalajangersimasumik nalilerneqarnerata kingunerisaanik tjenestemandip sumi
inissinnissaanut sumiinnissaq apeqqutaassaaq, nuutsitsinertut
isigineqarsinnaagami. Atorfik allanngortinneqaraangat aalajangersimasumik
nalilertariaqarpoq atorfeqarnerup allanngortinnera pineqarnersoq allamut
nuutsitaanermik kinguneqartoq, tjenestemandip naammagalugu atortariaqagaa,
imaluunniit atorfiup allanngortinnera allamut nuutsitsinerunersoq.
Aalajangersimasumik naliliinermi pissutaasut arlallit imminnut sanilliullugit
oqimaaqatigiissaagassat aallaavigineqassapput. Tassani akuusut
oqimaaqatigiissaagassat ilaatigut tassaapput allanngortitsinerup siornatigut
kingornatigulluunniit atorfiup allanngortitsineqarnera pillugu, atorfiup allaaserinera
allannguutillu atorfilimmut takulertoruminartuusimanersut. Tamatumani ilanngullugu
sumiiffiup allanngortinneqarnera naliliinermi ilaanersoq.


Naalakkersuisut taamaallaat inatsisitigut aalajangersarumasimavaat
atorfeqarnermut oqartussaassuseq kommuniugaluaniit kommuninut kattuttunut
nuuttariaqartoq.
Inatsisissatut siunnersuummi § 23-mi ersarissarneqarluarpoq tjenestemandit
kommuninut ataatsimuulersunut nuussasut maannamut atugassarititaasut
atorlugit.


§ 15-imi malittarisassami aalajangerneqarpoq tjenestemandip pisussaafigigaa
atorfeqarnerup annertussiata suuneratalu allanngortinnera naammagalugu
atortariaqaraa atorfilittut pissutsit allanngunngippata. Inatsisissatut
siunnersuummut oqaaseqaatini oqaatigineqartutut aalajangersimasumik naliliineq
tunngavigineqartuassaaq, atorfiup imarisaa ima allanngortigisimanersoq  atorfik
naapertuuttutut isigineqarunnaarluni.


Naalakkersuisut isumaqarput inatsisini aalajangersakkat siuliini taaneqartut
inatsimmullu siunnersuummi § 23 imminnut assortuutinngitsut.


Naalakkersuisut isumaqartuarput, nunap ilaani inissisimaneq pissutaasunut
ilanngullugu inatsisit tunngavigalugit nuutsitinerunersoq  nalilersuinermi
ilaasariaqartoq.

Taamatut Naalakkersuisut isumaqarput, pisuni ataasiakkaani aalajangersimasumik
naliliinermi nuutsitaaneq pineqarnersoq tamatigut aalajangerneqartassasoq.


Ikinngutinnersumik inuulluaqqusillunga


Hans Enoksen


Toqq/direkte





